
DA SILVIO CAMENISCH

La scola ha puspei entschiet.
Las biaras scolastas ed ils

paucs scolasts sefan en gliez vid
ils taxis mumma sin nossas vias.
Els vegnan en colonna alla «sta-
ziun principala», quella ga la sco-
la, lain vegnir en ni ora ils hosps
e van grad puspei. Per sedistin-
guer dil traffic tschelluisa, sur-
vegnan ils taxis mumma dallas
scolas menadas professiunalmein
tablas cun si «taxi» ch’ins sa fer-
mar sin tetg. Quei fa senn era per
tschels automobilists, gi la polizia
stradala en in communicau da
pressa.

En vischnauncas pintgas senza
centers da menagement e

cumpetenza ein ins aunc buc
schilunsch cul sistem innovativ
da taxis mumma ellas metropo-
las. Il meglier eisi da gir nuot al-
las pintgas. Scochemai lessen lez-
zas lu era quei che las grondas
han e strain pil tschoss, na, las
caultschas dalla mumma. Il
tschoss ha il bab da luvergis mess
si. El dat vinavon il tschoss al bab
da dumengias. Quei sistem se-
cumprovescha dètg stupent en
biaras bunas famiglias, era per la
mumma.

Ils taxis mumma en loghens
gronds han lur atgna sdrema,

signada cun lingias melnas sco il
bus tuttina. Auter massi buc. Ils
taxis mumma stessen stecca las
uras criticas cu tut sestaupa e
vegn stuppau. Buc mo mummas
nervusas semettan els taxis da
scola, nuotatonmeins babs poten-
zials sch’ei han peda, tats e tattas
ozilgi pli giuvens e fits che
tschels, fumitgasas (nannys) che
segidan el tenercasa ed ell’educa-
ziun sec pretensiusa.

Als affons chauffai cun taxi a
scola e retuorn eisi schi liung

sco lad tgi dils carschi che fa quei
job. In ni l’auter sto. Quels dein
reglar sezs denter els tgi che fa

qual gi. En tons san ei bein se-
tschecher da schar vegnir dretg,
tschelluisa devan ei patertgar me-
glier da metter affons sil mund ni
buc! Sch’in taxist moralmein sco
era praticamein obligaus disgescha
cun emblidar il survetsch sa quei
ver consequenzas. El vegn admo-
nius fetg scharf dils clients, in’au-
tra ga lain els vegnir in taxi en-
dretg sin quen da bab e mumma.

Ils taxis mumma ston era esser
semtgai ed a disposiziun per

auters survetschs urgents dalla
scola populara (da 2 a 16 onns).
Perquei stattan las mummas cun
motor envidau e portas aviartas
giu sil parcadi, feman, miran su-
roravi la gasetta. Ils affons ston
vegnir chauffai tugi en tschien-
mellis loghens: en halla da gim-
nastica e bogn cuvretg en tschei
quatier, ell’academia da musica,
ella biblioteca centrala dalla litte-
ratura, tier docters dalla medi-
schina da scola sco alternativa, a
terapias pils pli differents deficits
ch’ins ha constatau tiegl affon e
sto tractar individualmein ed en
gruppas da pertuccai.

Biars ein memia gross tras
munconza da moviment.

S’empuder s’empon las scolastas.

Ellas vegnan obligadas da reintro-
ducir dapli gimnastica ch’ei ve-
gnida tralaschada sin donn e
cuost dils lungatgs moderns
mundials: rumantsch grischun ed
engles. In pèr taxis mumma/babs,
tats/tatta ni supernannys van grad
quei mument cun quels dalla se-
cunda inferiura ella scola da lun-
gatgs. In pèr auters van culs ault-
talentai dalla Surselva (che la Ca-
di sequenta leutier) all’universi-
tad. Auters taxis puspei meinan
passagiers a scolas specialas per
retardai, ils proxims van a con-
currenzas sportivas (giugs olim-
pics) per affons cun aulta cumpe-
tenza sin gliez sectur.

Il davos ei il scolast dalla tiarza
persuls cun ina buoba (normala

che vul gir mediocra) en stanza da
scola. El astga far quei, sto denton
mirar da ver ina persuna carschida
che survesa traso la situaziun. El
sto schar aviert igl esch. Suenter
tons cass da violenza fa quei senn.
En ina classa dil scalem superiur
ei in magister ual vegnius pitgaus
madirs pil spital. Egl futur emper-
mettent drovi leu dus umens dalla
securitas. Il magister vegn trans-
portaus cun «taxi scola» (helicop-
ter) el spital dall’universitad. Bien
migliurament!

■ GLOSSA

Taxi mumma

Visualisà musica contemporana
Nov film da Manfred Ferrari

■ (anr/fa) En cooperaziun cun la TvR
ha realisà il cineast Manfred Ferrari il
film «Dissegnar Musica». En quel ve-
gnan purtretads ils fragliuns e musi-
cists grischuns Riccarda Caflisch e
David Sontòn. «La Musica Nova porscha
tantas novas pussaivladads da suns e
tuns, ch’igl è in’aventura da sa sfundrar
lien», di il giuven cumponist grischun
David Sontòn Caflisch. Adina dapli
glieud sa lascha fascinar da la musica
contemporana. Quai vala er per il ci-
neast liber Manfred Ferrari

e per il tagl
.

Impressiuns per part surrealas
En il film «dissegnar musica» quintan la
flautista Riccarda Caflisch ed il violinist e
cumponist David Sontòn davart la rolla
che la musica gioga en lur vita. Els èn ve-
gnids filmads en differents lieus: A Basilea
nua che David viva e lavura mintgatant, a
Val S. Pieder en l’Hotel Therme nua ch’el
è engaschà sco cumponist da chasa, a Tu-
megl nua che abita Riccarda, a Paris nua
ch’ella dat gist in concert cun la furma-
ziun Klangforum Wien ed ad Andeer nua
ch’ils fragliuns han passentà lur uffanza.
Qua sunan els en ina chava da granit. Tar
singulas scenas èn ils protagonists en via-
di, en il tren, en il tram, ed enstagl da ve-

sair la cuntrada che passa speravia vesan
ins dador fanestra notas da musica scrittas
a maun. «Mia finamira era da visualisar la
musica contemporana ed il process da
cumponer», ha ditg Manfred Ferrari suen-
ter la preschentaziun, «e sche jau hai pudì
svegliar interess per questa musica fasci-
nanta sun jau pli che cuntent.»

«La gronda part
schess jau anc adina»

Ch’i saja stada ina bell’experientscha, ha
ditg Riccarda Caflisch suenter la premie-
ra, «er sch’i nun era per mai sco mamma
d’in pitschen uffant adina uschè simpel
da chattar ils termins per sa laschar fil-

mar». Ch’ella saja stada stutta quant
temp che saja necessari per far in film do-
cumentar, ha ella cuntinuà, «ma igl ha
valì la paina, Manfred, Felix, Thomas e
Mirco han fatg ina lavur grondiusa». Ses
frar David aveva spetgà per vesair il film
propi fin tar la premiera a Cuira. Ch’i sa-
ja stà fitg interessant a vesair tge ch’il re-
schissur haja fatg or dal material filmà,
ma er ad udir tge ch’el haja ditg da sia la-
vur sco cumponist. «Ma uss sun jau quie-
tà», ha ditg David Sontòn riend, «trais
quarts da quai schess jau anc adina.»

Il film «Dissegnar Musica» vegn mussà l’em-
prima giada dumengia, ils 9 settember 2007 a
las 17.30 sin SF1.

Pronts per la premiera: Riccarda Caflisch, Manfred Ferrari e David Sontòn. FOTO F. ANDRY

■ PURTRET PERSUNAL

Repatriar ils
delinquents esters

Friedrich Möhr, Maiavilla
Partida populara svizra dals giuvens
Vegliadetgna: 25
Professiun: Emploià mercantil
Domicil: Maiavilla
Uffizis politics: cassier da la partida
cirquitala dal Signuradi, commember da
la cumissiun da gestiun da la citad da
Maiavilla

Engaschi en la politica
Friedrich Möhr è creschì si a Maiavilla e
viva anc oz là. El è dapi il 2003 commem-
ber da la Giuvna partida populara dal Gri-
schun e dapi l’avrigl 2006 en la suprastan-
za da la pps cirquitala dal Signuradi, nua
ch’el è cassier. Dapi il schaner da quest
onn è el commember da la cumissiun da
gestiun da la citad da Maiavilla. Il giuven
da 25 onns han las cleras posiziuns da la
pps motivà d’entrar en la partida.

Finamiras politicas

Luisa Famos –
ils originals e

las translaziuns

■ (anr/vi) En la chasa Looren ha lieu la
sonda in’occurrenza davart la poetessa la-
dina Luisa Famos. La chasa Looren a
Wernetshausen sper Hinwil dat albiert a
translaturs professiunals. En la chasa da
translaturs pon els sa deditgar pliras em-
nas a moda intensiva cun lavurs da trans-
laziun. Per la segunda giada vegn la son-
da organisà in «Loorentag» cun ina tema-
tica speziala. Mevina Puorger e Luzius Kel-
ler vegnan a referir davart la ovra da Lui-
sa Famos e cunzunt davart las transla-
ziuns da sias poesias en la lingua franzo-
sa e tudestga. La chasa Looren è averta la
sonda proxima davent da las 12.30. Las
occurrenzas cumenzan a las 13.30 e ve-
gnan enramadas cun interpretaziuns mu-
sicalas da las poesias da Famos.

Dapli sut www.looren.net

